
e konsumatorëve të NP Termokos 
pohojnë se shërbimet e Ngrohtores 
janë përmirësuar dukshëm. 

Editoriali i stinës nga Kryetari i  Prishtinës 
Perparim Rama dhe Përfaqësuesi i Përhershëm i 
UNDP-së në Kosovë, Nuno Queirós, sjellin përp-
jekjet e tyre për një vend të qëndrueshëm 

Revolucioni i 
gjelbër i Prishtinës



Prishtina e gjelbër, si njëra nga shtylllat kyçe 
tvprogramit tonë për transformimin e kryeqytet-
it çdo ditë po merr vemendjen e merituar. Jemi në 
vlugun e transformimit në një kryeqytet më të 
gjelbër, më të shëndetshëm e më miqësor për 
këmbësorët. Disa nga projektet tona kryesore 
ekologjike tashmë janë bërë të prekshme për 
qytetarët.

Termokosi do të ngrohë tetë mijë banesa më 
shumë sesa vjet, çka përkthehet në po aq më pak 
djegie e eletricitet të shpenzuar për ngrohje.

Gjashtë parqe e hapësira publike të reja po 
përfundojnë, e gjashtë të tjera janë në proces. 
Shumë nga këto oaza të gjelbra lidhin lagje që 
dikur nuk kanë patur qasje të lehtë me 
njëra-tjetrën. Ndërsa në hyrje të qytetit, rrethrro-
tullimet kanë marrë tjetër pamje me gjelbërimin e 
pemë të mbjella rishtazi. Këto dy vite, Drejtoria e 
Parqeve mbolli 20,000 pemë e shkurre, që 
përmirësojnë cilësinë e ajrit. Nënshkruam 
kontratën për njëqind biçikleta smart për 
përdorim nga qytetarët. Krahas po shtojmë 
shtigjet e biçikletave.

Po prokurojmë një mijë kontejnerë e kamionë 
mbeturinash, për një Prishtinë më të pastër duke 
e eliminuar dukshëm problemin e kahmotshëm të 
pastërtisë në kryeqytet.

Po ndërtojmë tri  shkolla të reja, dhe kemi plane 
edhe për pesë të tjera, të cilat do ta reduktojnë 
dukshëm ngarkesën e trafikut drejt qendrës, e që 
rrjedhimisht do ta ndihmojë përmirësimin e 
cilësisë së ajrit.

Bileta ditore që prezantuam për transportin 
urban ua ka shtuar autobusëve 10,000 pasag-
jerë.

Revolucioni
i gjelbër i
Prishtinës

Editoriali i Stinës

Flota po rritet me tridhjetë autobusë, gjashtë 
nga këta elektrikë, e me linja për zona të reja. 
Autobusat e rinj do t’u mundësjnë qytetarëve 
qasje më të lehtë e të shpejtë kudo 
në qytet, duke e reduktuar nevojën për të 
udhëtuar me vetura.  

Prishtinë! Së bashku jemi në rrugëtim dinamik 
drejt të ardhmes më të gjelbër.
  

Përparim Rama
Kryetari i Prishtinës

QERSHOR - SHTATOR 2023  |  GREEN PRISHTINË2



 
Punë e jashtëzakonshme,
e një ekipi të pandalshëm!

453 Nënstacione termike
të instaluara,
79 Nënstacione do të
instalohen ditëve në vijim,
14 Nënstacione në pritje te krijimit 
të kushteve teknike.

Termokos, po i jep kuptim 
Prishtinës së gjelbër!

fisnikhosmani

Për ajër më të pastër në Kryeqytet 🌳

Sot me rastin e Ditës Ndërkombëtare 
të Ajrit të Pastër i'u bashkova disa të 
rinjve nga Gjimnazi "Xhevdet Doda" 
pranë stacionit Newborn për të 
dhënë mirënjohje qytetarëve që 
kontribuojnë në mbrojtjen e 
ambientit duke vendosur që të 
lëvizin me autobus në vend se me 
makinë. 🚌

donjeta.sahatciu

15,000
15 mijë banesa tanimë kanë të 
instaluara matësit e ngrohjes. 

18 gusht 2023

ZRRE miraton rregullën 
për vet- konsumatorët
me Burime të 
Ripërtëritshme

Në seancën e tetë të Bordit  të
 Zyrës së Rregullatorit për Ene-
rgji është miratuar rregulla
për vet-konsumatorët me burime
të ripërtëritshme. Me hyrjen
në fuqi të kësaj rregulle, konsuma-
torët e energjisë elektrike të 
të gjitha niveleve të tensionit 
mund të fitojnë statusin Prosuma-
tor apo Vet-Konsumues, si dhe do
të kompensohen me anë
të faturimit neto për energjinë
që ata injektojnë në rrjet.

15 shtator 2023

Qeveria E SHBA-së
rikonfirmon edhe 34 
milion e 727 mijë dollarë 
për Kosovën
Në seancën e tetë të Bordit të 
Zyrës së Rregullatorit për Energji 
është miratuar rregulla për 
vet-konsumatorët me burime të 
ripërtëritshme. Me hyrjen në fuqi 
të kësaj rregulle, konsumatorët e 
energjisë elektrike të të gjitha 
niveleve të tensionit mund të 
fitojnë statusin Prosumator apo 
Vet-Konsumues, si dhe do të 
kompensohen me anë të faturimit 
neto për energjinë që ata injekto-
jnë në rrjet.

5 shtator 2023

25 milionë euro nga
Zyra e BE-së në Kosovë 
për qëndrueshmëri
energjetike

Zyra e BE-së në Kosovë lanson 
Pakon për mbështetje të energjisë, 
një program ky i financuar nga 
BE-ja, me vlerë prej 25 milionë 
eurosh. Ky program do të mbësht-
esë shtëpitë në nevojë në faturat e 
tyre të energjisë elektrike përgjatë 
stinës së dimrit. “Së bashku, po e 
çojmë Kosovën drejt një të ardh-
meje të qëndrueshme me energji 
të mirë!”, thuhet në një deklaratë
të Zyres së BE-së në Kosovë.

Në shkallë globale, ne po vazhdojmë të përballemi me 
vështirësi në gjetjen e zgjidhjeve të përshtatshme për sfidat 
e paraqitura nga ndryshimet klimatike. Në vitet e fundit, 
Programi i Kombeve të Bashkuara për Zhvillim (UNDP) ka 
punuar së bashku me institucionet qendrore dhe ato lokale, 
si dhe me partnerë ndërkombëtarë, për të ndërtuar një të 
ardhme më miqësore me mjedisin, të qëndrueshme dhe 
reziliente për të gjithë. Prizreni dhe Suhareka po udhëheqin si 
shembull ku ngadalë po drejtohen nga ndryshimi.
Si UNDP në Kosovë, ne kemi mbështetur në mënyrë aktive 
transformimin e peizazhit aktual të energjisë, duke rritur 
veprimet klimatike në nivel të komunitetit dhe duke vazhdu-
ar të eksplorojmë zgjidhje inovative për të kultivuar një 
ekonomi më të gjelbër dhe më të begatë.
Një shembull i gjallë i përkushtimit tonë për të reduktuar 
emetimet e gazeve serrë dhe për të promovuar zhvillimin 
neutral ndaj karbonit është mbështetja jonë përmes projek-
tit Local Climate Action në komunën e Prizrenit dhe 
Suharekës për të integruar qëndrueshmërinë në strukturën e 
komuniteteve tona.  Qasja jonë shumëdimensionale drejt 
fuqizimit të reziliencës klimatike dhe përmirësimit të cilësisë 
së jetës për të gjithë qytetarët përfshin rritjen e numrit të 
instalimeve fotovoltaike, ndërtesave me efiçiencë të energ-
jisë dhe teknologjive që formojnë një peizazh më të pastër të 
energjisë. Përderisa ballafaqohemi me sfidat e kalimit nga 
burimet konvencionale të energjisë në alternativat e energ-
jisë së ripërtëritshme, jemi të përkushtuar jo vetëm drejt 
ndryshimit të teknologjive por edhe drejt nxitjes së bash-
këpunimit ndërmjet sektorëve për të siguruar që mjedisi dhe 
ekonomia e Kosovës të lulëzojnë paralelisht. Vendet e reja të 
punës "të gjelbra" në infrastrukturën solare, efiçiencën e 
energjisë, bujqësinë e qëndrueshme dhe transportin e 
gjelbër, pasqyrojnë një integrim të thellë të qëndrueshmërisë 
në rritjen ekonomike. 
Projekti gjithashtu kontribuon drejt një lëvizjeje lokale të 
jetesës së qëndrueshme me një udhërrëfyes për sisteme të 
qëndrueshme ushqimore që promovojnë bujqësinë lokale, 
minimizojnë mbetjet dhe maksimizojnë ushqimin.  Së fundi, 
ky projekt i përbashkët bashkëpunon ngushtë me komu-
nitetet lokale në inkurajimin e bujqësisë dhe prodhimit 
organik dhe ekoturizmit.  Duke adoptuar teknologjitë e 
gjelbra, duke nxitur rritjen ekonomike dhe duke përqafuar 
stile jetese të qëndrueshme, këto iniciativa shërbejnë si 
demonstrim i qartë i kalimit tonë nga diskutimet mbi klimën 
në veprime me ndikim klimatik.

Nga diskutimet mbi klimën 
tek veprimet për klimën 

Mysafiri i këtij numri
Nuno Queirós, Përfaqësues i Përhershëm i UNDP-së në Kosovë



Nga të gjithë të anketuarit, 73.5% e tyre jetonin 
në shtëpi dhe 26.5% në ndërtesa banesore. Më 
shumë se gjysma e të anketuarve, më saktë 
56.3%, jetojnë në ekonomi familjare me 3-4 
persona. Grupi i dytë më i madh (31.8%) jeton 
në shtëpi me pesë deri në tetë persona. 
Më shumë se gjysma e objekteve të banimit të 
të anketuarve (55.3%) janë ndërtuar brenda 
dekadës së fundit dhe rreth 74.5% ishin të izolu-
ara. Këta faktorë diktojnë nevojat e ekonomive 
familjare dhe alternativat e mundshme kur 
bëhet fjalë për energjinë dhe ngrohjen në veçan-
ti. 

Për shembull, ngrohja nga ngrohtorja e qytetit 
në përgjithësi nuk është në dispozicion për 
shtëpitë, biomasa nuk është praktike për shu-
micën e ndërtesave banesore dhe energjia 
elektrike nuk është shumë e lëvërdishme në 
aspektin e kosto-efektivitetit për shkakt të bllok 
tarifave dhe kufizimeve në rrjet.

ENERGJIA 
NË KOSOVË 

25.2%
Energji
elektrike

63.8%
Lëndë djegëse
nga druri

2%
Gas, nafte
(derivate tjera
të naftës)

3.7%
Thëngjill

5.3%
Ngrohtorja
e qytetit

Një anketim i kryer nga Instituti i 
Prishtinës për Studime të Opinionit Publik, 
në lidhje me shërbimet e Ngrohtores Termokos, 
nxjerr në pah se 85% kanë pasur përmirësim të 
ofrimit të shërbimeve të ngrohtores së qytetit.

Leart Ajvazi
Analist i të dhënave

Pasi që njëra nga verat më të nxehta që e 
mbajmë mend viteve të fundit është drejt 
përfundimit, kosovarët veçse kanë filluar të 
përgatiten për dimrin e ardhshëm. Për disa, 
këto përgatitje janë më të mundimshme se për 
disa të tjerë, varësisht se çfarë përdorin si burim 
kryesor të nxehtësisë. Copëtimi i drunjëve për 
ngrohje në një mot prej 30 gradësh mund të 
tingëllojë pak paradoksale, por duke pasur 
parasysh që çmimi i ngrohjes në përgjithësi 
është rritur vitet e fundit, sa më shpejt që të 
sigurohet ngrohja, aq më mirë. Çmimi i energ-
jisë elektrike u rrit vitin e kaluar (mos të 
përmendim kufizimet e kapacitetit në rrjet), 
dhe druri dhe produktet që derivojnë nga druri si 
peleti dhe briketat kanë ndjekur të njëjtin trend. 
Thjesht nuk ka aq shumë opsione kur bëhet fjalë 
për ngrohje për njerëzit në Kosovë. Për të kup-
tuar më mirë peizazhin energjetik të Kosovës do 
t’i shohim rezultatet e anketave të kryera vitin e 
kaluar që fokusohen në çështjet që ndërlidhen 
me energjinë. 

Siç do e shohim nga numrat, opsionet për 
ngrohje janë mjaft të kufizuara dhe, në varësi të 
faktorëve si lloji dhe madhësia e objektit të 
banimit, opsionet mund të kufizohen edhe më 
shumë.  

Burimet e energjisë që përdoren për ngrohje nga qytetarët

Kur i krahasojmë të dhënat lidhur burimet e 
ngrohjes nga Agjencia Ndërkombëtare e Energ-
jisë (IEA), aty vërehet qartë se shfrytëzimi i 
drurit si burim primar nuk ësht i zakonshëm. Në 
Evropë dhe Amerikën e Veriut, gazi natyror deri 
më tani është burimi më i përdorur i energjisë 
për ngrohje, me përkatësisht 41.5% dhe 63.2%. 
Po ashtu, energjia elektrike shfrytëzohet më 
shumë si burim primar për ngrohje në Kosovë 
sesa në Amerikën e Veriut dhe veçanërisht në 
Evropë.

Anketat e vitit të kaluar na japin një pasqyrë të 
mirë lidhur me sa kanë njohuri kosovarët për 
konsumin e tyre të energjisë dhe mënyrën se si e 
përcjellin (kontrollojnë) konsumin. Ndonëse janë 
të vetëdijshëm për ekzistimin e tarifave të 
ndryshme të energjisë elektrike, më shumë se 
gjysma e të anketuarve nuk e dinë se si apliko-
hen çmimet sipas orëve. Gjithashtu, rreth 64% 
të të anketuarve ose nuk i kontrollojnë njehsorët 
e energjisë elektrike fare ose i kontrollojnë rrallë

Një trend i ngjashëm shihet sa i përket moni-
torimit të temperaturës; më shumë se 80% e të 
anketuarve nuk kanë termometra brenda në 
shtëpitë e tyre. Një aspekt i rëndësishëm i përc-
jelljes së konsumit është të kuptuarit se sa efiçi-
ente janë pajisjet elektrike që përdorin. Në pyet-
jen lidhur me njohuritë e tyre për vlerësimin e 
efiçiencës së energjisë, një pjesë e madhe e të 
anketuarve nuk ishin të vetëdijshëm për 
efiçiencën e pajisjeve të tyre. 
 

Marrë parasysh këtë, mund t’i shohim të 
dhënat në lidhje me burimet e energjisë që 
përdoren për ngrohje. Siç edhe pritej, shumica e 
të anketuarve (63.8%) shfrytëzojnë drurin (dhe 
produkte që derivojnë nga druri) për ngrohje, 
kurse grupi i dytë më i madh (25.2%) shfrytëzo-
jnë energjinë elektrike si burim primar. Pjesa e 
mbetur prej 11% shpërndahet ndërmjet 
ngrohjes përmes ngrohtores së qytetit (5.3%), 
gazit natyror dhe naftës (2%) dhe thëngjillit 
(3.7%). Vlen të theksohet se në mesin e të 
anketuarve që nuk e kanë energjinë elektrike si 
burim primar të ngrohjes, një pjesë e madhe e 
tyre përdorin ngrohëse elektrike. Nga të gjithë 
të anketuarit, 56.4% thanë se përdorin pajisje të 
tilla. 

23.6%
Të vetëdijshëm 

76.4%
Jo të vetëdijshëm 

apo pjeserisht 
të vetëdijshëm

84.9%

Vetëdijësimi i qytetarëve për kategorizimin e pajisjeve 
sa i perket nivelit të efiçiencës së tyre

Kycen 40 mijë qytetarë 
në 8 mijë e 900 njësi të 
reja banimi në Termokos
Përgjatë këtyre muajve, në Ngrohtoren e Qytetit, 
janë kyçur 40.000 qytetarë në 8900 njësi të reja 
banimi. Rrjeti është zgjeruar, rehabilituar dhe 
densifikuar në tetë lagje të kryeqytetit: Mati 1, 
Arbëri, Dodona, Ulpianë, Qendër, Dardani, Bregu i 
Diellit, Qafa. Zgjerimi i rrjetit do të kontribuoj në 
kursim të energjisë dhe ruajtjes së ambientit, 
drejtë një Prishtinë sa më të gjelbër.

Sidoqoftë, edhe pse të gjitha përgatitjet për një 
sezonë tjetër të suksesshme tanimë janë bërë, 
pritet të potencojmë që as sfidat nuk do të 
mungojnë. Kjo, si rezultat i zgjerimit dhe rritjes së 
numrit të konsumatorëve. 

Fillon testimi i faturimit 
sipas konsumit të energjisë 
termike nga Termokos
Ngrohtorja Termokos ju njofton se sezona ngrohëse 
2023/2024 do të jetë fazë testuese e metodës së faturimit 
sipas konsumit. Faturimi me matje sipas konsumit do të 
fillojë menjëherë pas periudhës së testimit të sistemit të ri 
të digjitalizuar të Ngrohtores Termokos.

Inxhinierë dhe ekspertë të pavarur e kanë vlerësuar testimin 
paraprak si të domosdoshëm për mbarëvajtjen e përg-
jithshme të Ngrohtores dhe për shërbim sa më cilësor ndaj 
konsumatorëve të saj. Kjo periudhë e testimit është tejet e 
rëndësishme në përcaktimin dhe krijimin e një pasqyreje sa 
më të qartë dhe reale të shfrytëzimit dhe kursimit të 
ngrohjes me sistemin e ri. Kjo fazë do t’i mundësojë 
Ngrohtores dhe Zyres së Rregullatorit për Energji që të 
realizojnë të gjitha analizat teknike, financiare dhe 
softuerike për të mundësuar një tranzicion sa më të sigurtë 
në metodën e re të faturimit.

6

Nuk ka shtrejtim të 
ngrohjes!
Lajm i mirë për qytetarët e Prishtinës! 
Zyra për Rregullatorin e Energjisë (ZRRE) ka miratuar 
strukturën e re tarifore për konsumatorët e NP 
"Termokos" SH.A. për sezonin ngrohës 2023/2024.

Sipas kësaj strukture, edhe këtë sezon ngrohës faturimi 
për konsumatorët banesor dhe afarist/institucional do 
të bëhet me tarifa të pandryshuara nga sezoni i kaluar.

Ftohen të gjithë banorët, organizatat dhe bizneset 
tjera të jenë pjesë e kësaj nisme transformuese dhe 
të punojmë drejt një të ardhmeje më të pastër, më 
të shëndetshme dhe më të qëndrueshme për 
Prishtinën.

Solar4Kosovo
Ngrohtorja Termokos dhe Komuna e Prishtinës nënsh-
kruan marrëveshjen e bashkëpunimit me kryetarin e 
Komunës së Obiliqit, z. Xhafer Gashi, për realizimin e 
projektit të Ngrohjes Diellore “Solar4Kosovo”.

Qëllimi i kësaj marrëveshjeje është sigurimi i lokacionit 
për projektin e Ngrohjes Diellore “Solar4Kosovo”, në 
fshatin Shkabaj (Hadë e Re), e cila sipas ekspertëve të 
fushës është vend ideal për realizimin e këtij projekti.

Realizimi i këtij projekti strategjik është i një rëndësie të 
veçantë për qytetarët e Kryeqytetit dhe të Komunës së 
Obiliqit.

Project Prishtina
Plastic Clean Up për
një Prishtinë më të
pastër dhe më të gjelbër

Fondacioni Dardanian Roots dhe NPL 'Hortikultura' sh.a 
kanë nënshkruar një Memorandum Mirëkuptimi për 
Projektin Prishtina Plastic Clean Up.

Projekti Prishtina Plastic Clean Up do të luajë një rol kyç 
në transformimin e Prishtinës në një qytet më të ndërg-
jegjshëm për mjedisin. Ai jo vetëm që do të trajtojë ndot-
jen plastike, por gjithashtu do të promovojë ndërgjegjë-
simin për menaxhimin e përgjegjshëm të mbetjeve dhe 
rëndësinë e ruajtjes së burimeve tona natyrore.

Ftohen të gjithë banorët, organizatat dhe bizneset tjera 
të jenë pjesë e kësaj nisme transformuese dhe të punojmë 
drejt një të ardhmeje më të pastër, më të shëndetshme 
dhe më të qëndrueshme për Prishtinën.



FILLON TESTIMI I 
SISTEMIT TË RI TË 
FATURIMIT ME MATJE

Pse nuk fillon menjëherë faturimi me matje?

- NP “Termokos” edhe  këtë sezon ngrohës do të 
vazhdojë me faturimin sipas sipërfaqes 
ngrohëse. Ngrohtorja Termokos tash e 50 vite 
aplikon sistemin e vjetër të faturimit sipas sipër-
faqes. Ndryshimi në faturim sipas konsumit 
është një investim madhor që nënkupton 
instalimin e mbi 250,000 pajisjeve individuale në 
75,000 radiatorë, digjitalizimin total të sistemit 
dhe trajnimin e stafit. 

Ky proces në shtetet si Kroacia apo Bullgaria ka 
zgjatur mbi 5 vite, por në Kosovë falë donacionit 
të Qeverisë Amerikane, instalimet janë përfundu-
ar në masë 80% për një vit. Tani, Zyra e Rregulla-
torit për Energjinë (ZRRE) dhe ekspertët ndër-
kombëtarë kanë këshilluar që sistemi i ri të testo-
het një sezon ashtu që të definohet tarifa më e 
përshtatshme që stimulon kursimin në mënyrë 
që edhe fatura të jetë më e ulët për konsuma-
torët.

Kemi probleme teknike pas instalimit. Kujt t'i drejtohemi?

Kontraktorët e këtij projekti, me mbikqyrjen e mëhershme të Fondacionit MFK dhe tani të Ngrohtores Termokos, 
kanë instaluar pajisje në rreth 15,000 banesa, në kushte të ndryshme të vjetërsisë, shtrirjes së radiatorëve dhe sfidave 
të tjera që përcjellin një ndërmarrje të tillë masive. Prandaj, në rreth 3% të numrit total të instalimeve, ka pasur vërejt-
je të ndryshme si pikje, ndalje, etj, të cilat po adresohen cdo ditë. 

Një vërejtje që vjen nga qytetarët që temperatura nuk është më "valë" mbi 30 gradë nuk do të "përmirësohet" ngase 
sistemi është i dizajnuar që t'a kufizojë ngrohjen në standardin e rregulluar ndërkombëtarisht prej maksimum 26 
gradë, por rekomandimi nga Organizata Botërore e Shëndetësisë është që temperatura e dhomës së ndejës mos ta 
kalojë 21-22 gradë. Këtë rekomandim e bëjmë edhe ne, ashtu që të stimulojmë edhe kursimin e ngrohjes dhe fatura më 
të ulta për klientët tonë.

Për të gjitha ankesat në lidhje me Prishtina HeatSave, ju lutem shkruani në: heatsave@termokos.org

Sa do të paguajmë kur fillon faturimi 
me matje?

ZRRE është institucioni i vetëm në Kosovë që 
është i autorizuar të vendosë tarifat për energji 
elektrike dhe ngrohje. 

Tarifat e reja do të testohen këtë sezon ngrohjeje 
në kushte të ndryshme klimatike, gjatë motit të 
ftohtë si dhe atij më të ngrohtë ashtu që të krijo-
het një balanc midis qëllimit tonë: të ndryshojmë 
shprehitë e qytetarëve për t’u fokusuar tek kursi-
mi dhe faturat më të vogla dhe nevojës për të 
ardhura stabile për Termokos që lejojnë zgjerimin 
e mëtutjeshëm të rrjetit. Fushata informuese do 
të lansohet me kohë me detaje për cmimin final 
dhe tarifat që do të aplikohen nga ZRRE.

Buletini tre-mujorësh “Green Prishtinë” publikohet nga Ngrohtorja “Termokos”, me qëllim të informimit të qytetarëve 
për zhvillimet më të reja të NP “Termokos”. Opinionet, konkluzionet dhe rekomandimet e shprehura në këtë botim jo 

